
TICONDZISO KULABAHLOLWAKO

1.

10.

11.

Leliphepha lehlukaniswe TIGABA LETINTSATFU:

SIGABA A: Indzaba (50)
SIGABA B: Ematheksthi emibhalombiko lemidzana (30)
SIGABA C: Ematheksthi lamafisha emibhalombiko/laticukatsilwati (20)

Phendvula MUNYE umbuto ESIGABENI A, MUNYE ESIGABENI B,
NAMUNYE ESIGABENI C.

Bhala TONKHE timphendvulo ngeSiswati.

Cala LESO NALESO sigaba ekhasini LELISHA.

Hlela (Sib. libalave lengcondvo, umdvwebo, ifloshadi, tinkhombamagama,
njll.) uphindze uhlunge emaphutsa emsebentini wakho. Cala ngeluhlaka
ngembikwekubhala imphendvulo yakho.

Luhlaka aluvetwe ngalokucacile. Dvweba umugca lovundlile etikweluhlaka.
Kwehlukaniswa kwesikhatsi:

SIGABA A: Emaminithi 80

SIGABA B: Emaminithi 40

SIGABA C: Emaminithi 30

Tinombolo tetimphendvulo atihambisane naleto letisephepheni lemibuto
njengobe tinjalo.

Nika leyo naleyo mphendvulo sihloko lesifanele.
CAPHELA: Sihloko asinganakwa nakubalwa linani lemagama.

Bhala ngebunono nangesandla lesifundzekako.

Emalungelo agodliwe Phenya

SIGABA A: INDZABA
UMBUTO 1

Bhala indzaba NGASINYE saletihloko nobe sitfombe ibe ngemagama langabi
ngaphasi kwala-190 aphindze angabi ngetulu kwala-240.

1.1 Lengakwenta mhlazana nginetfwa yimvula ngalelinye lilanga. [50]
1.2 Bhala tintfo letenta kutsi wonkhe umuntfu awutsandze umshado. [50]
1.3 Indlela lebengiphila ngayo nemngani wami lebengifundza naye eklasini
yantjintja imphilo yami. [50]
1.4 Kuletfwa kwemaplaza emakhaya nasemalokishini kwenta imphilo ibe lula.
Utsini umbono wakho? [50]
1.5 Bubi nebuhle bekuba nabologadza emitfolamphilo/emakliniki angakitsi. [50]

1.6 Khetsa SINYE saletitfombe letingentasi ubhale indzaba ngesihloko
losicabangako. Bhala inombolo yembuto 1.6.1 noma 1.6.2 noma 1.6.3.

1.6.1

[Itsetfwe: www.family.co.za] [50]

1.6.2

[Itsetfwe: http://www.google.co.za/?gws-rd=black+women+Success] [50]

1.6.3

o i

[Itsetfwe: Flexi Holiday Club 2012, Likhasi 6] [50]

SAMBA SESIGABA A: 50

SIGABA B: EMATHEKSTHI EMIBHALOMBIKO LEMIDZANA

UMBUTO 2

Khetsa KUNYE kulokulandzelako ubhale ngako ngemagama langabi ngaphasi
kwala-80 aphindze angabi ngetulu kwala-100.

2.1 INCWADZI YEBUNGANI

Umngani wakho ushaywe tigebengu wangeniswa esibhedlela, wabuye
waphuma, sewusekhaya kubo. Bhala incwadzi umvusele.

2.2 I-AJENDA NEMAMINITHI EMHLANGANO

Wena ungumabhalane wesigungu senhlangano yebantfu labasha esigodzini
sangakini. Nibe  nemhlangano lophatselene nekugcekezwa  kwemiti
emmangweni wangakini. Bhala i-ajenda nemaminithi alomhlangano.

2.3 INKHULUMOMPHENDVULWANO/INKHULUMISWANO

Sekusondzele sikhatsi sekubhala Iluhlolo Iwekugcina. Wena nemngani
wakho nihlela tindlela lenitawutilandzela kulungiselela loluhlolo. Bhala
inkhulumomphendvulwano/inkhulumiswano lapho nicocisana khona
ngaletindlela.

2.4 UMLANDVOMUFI
Endzaweni yangakini kushone umdlali welibhola letinyawo lebekatsandvwa
kakhulu emmangweni. Wena njengemuntfu lobekasondzelene naye ucelwe

bemndeni kutsi ubhale umlandvomufi wakhe. Wubhale lomlandvomufi.

SAMBA SESIGABA B:

SIGABA C: EMATHEKSTHI LAMAFISHA EMIBHALOMBIKO/LATICUKATSILWATI
UMBUTO 3

Khetsa KUNYE kulokulandzelako ubhale ngako ngemagama langabi ngaphasi
kwala-60 aphindze angabi ngetulu kwala-80.

3.1 SIKHANGISI

Utimisele kuvula libhizinisi lekosa inyama endzaweni yangakini. Sewente
onkhe emalungiselelo. Bhala sikhangisi ukhangise ngalelibhizinisi lakho.

3.2 IDAYARI

Wena nemndeni wakho benivakashele Ethekwini ngemaholide akhisimusi.
Nahlala emalanga lasihlanu. Bhala idayari leveta lenakwenta ngalamalanga
lasihlanu.

3.3 TICONDZISO

Nawusendlini yemtapo wetincwadzi kuneticondziso lekufanele utilandzele.
Bhala leticondziso tibe lishumi.

SAMBA SESIGABA C:
SAMBA SAKO KONKHE:

